
    

                         
                                         

                                      
 

                                                                               വിദ്യാലയ ചരിത്രം                                                

1915  ൽ കൂളിമുട്ടം എന്ന സ്ഥലത്ത് ഇന്നത്തെ കെ എം എൽ പി സ്കൂളിന്റെ അടുത്തുള്ള വാട്ടർ ടാങ്കിന്റെ സമീപത്തായി  

മലബാർ ഡിസ്ട്രിക്ട്ബോർഡ് ഒരു എലിമെന്ററി ബോർഡ് സ്കൂൾ ആരംഭിച്ചിരുന്നു. ഒരു ഓലമേഞ്ഞ ഷെഡ്ഡിൽ ആയിരുന്നു 

അത്. 1922-1923 കാലയളവിൽ സ്കൂളിൻറെ കിഴക്കുഭാഗത്ത് താമസിച്ചിരുന്ന ഒരു കുട്ടി സന്ധ്യാനേരത്ത് ചവറിന്  

തീയിട്ടപ്പോൾ തീക്കൊള്ളി വലിച്ചെറിഞ്ഞത് മൂലം ഷെഡ് കത്തിനശിച്ചു. ഇതിനെത്തുടർന്നാണ് ഡിസ്ട്രിക്ട് ബോർഡ് സ്കൂൾ

പി വെമ്പല്ലൂരിലേക്ക്മാറ്റിയത്. 30. 1. 1923 ൽ പടിഞ്ഞാറെ വെമ്പല്ലൂരിലെ വാഴൂർ
ക്ഷേത്രപരിസരത്തുള്ള കേശവൻ വൈദ്യരുടെ ഓലമേഞ്ഞ കൽഭിത്തിയോടുകൂടിയ

ഒരു വലിയ ഹാൾ ആയിരുന്നു വിദ്യാലയം. 1931 ൽ ഈ വിദ്യാലയത്തിൽ നാല്

അധ്യാപകരും ഒരു അധ്യാപികയും ഉണ്ടായിരുന്നു . ഒന്നു മുതൽ നാലു വരെ

ക്ലാസ്സുകൾ ആണ് ഉണ്ടായിരുന്നത്. അധ്യാപകർ ഒഴിവുസമയങ്ങളിൽ ചിത്രരചന, 

തുന്നൽ എന്നിവ പഠിപ്പിക്കുമായിരുന്നു. 1923-1944 കാലയളവിൽ ബോർഡ്

എലിമെന്ററി സ്കൂൾ അറിയപ്പെടാൻ തുടങ്ങി. സ്കൂളിനോട് അനുബന്ധിച്ച്  ഒരു ചെറിയ

ഓലഷെഡ്ഡിൽ  കിന്റർഗാർട്ടൻ ആരംഭിച്ചിരുന്നു. വൈകുന്നേരം 3 മണി ആകുമ്പോൾ പതിവായി അവിടെ പാട്ടും കഥകളും 

പഠിപ്പിച്ചിരുന്നു. 1966 ൽ നാട്ടുകാരെല്ലാവരും കൂടി ചേർന്ന് പിരിവെടുത്ത 500 രൂപ കൊടുത്ത് വാഴൂർ ശങ്കുണ്ണി എന്ന 

വ്യക്തിയിൽനിന്ന് 50 സെൻറ് ഭൂമി വാഴൂർ അമ്പലത്തിന് വടക്കുഭാഗത്ത് വാങ്ങി. പിരിവിന് നേതൃത്വം നൽകിയവരിൽ    

പ്രധാനികളാണ് ശ്രീ വാഴൂർ കണ്ണപ്പൻ എന്നദ്ദേഹവും പരേതനായ ശ്രീ ബാഹുലേയൻ മാസ്റ്ററും. പിരിവെടുത്ത് വാങ്ങിയ 

സ്ഥലത്ത് ഗവൺമെന്റിൽ നിന്നനുവദിച്ച ധനസഹായം ഉപയോഗപ്പെടുത്തി പുതിയ കെട്ടിടം പണിതു. ഗവൺമെൻറ്. എൽ

പി സ്കൂൾ പി വെമ്പല്ലൂർ  എന്ന പേരിൽ പുതിയ സ്കൂൾ പ്രവർത്തനം ആരംഭിച്ചു.

     ശ്രീ രാമവർമ്മ തിരുമുൽപാട് ഏറെക്കാലം ഈ വിദ്യാലയത്തിൽ ഹെഡ്മാസ്റ്ററായി സേവനം അനുഷ്ഠിച്ചിട്ടുണ്ട്. കൃഷ്ണൻ 

മാസ്റ്റർ, ജോസഫ് മാസ്റ്റർ, ഉണ്ണിവർമത്ത് നാരായണൻ മാസ്റ്റർ, കണ്ണോത്ത് രാമൻനായർ തുടങ്ങിയവർ ആദ്യകാല 

അധ്യാപകരായിരുന്നു. ജാതിമതഭേദമന്യേ എല്ലാവർക്കും സ്കൂളിൽ പ്രവേശനം നൽകിയിരുന്നു.

      1923 ൽ കണ്ടെത്തിയ  അഡ്മിഷൻ രജിസ്റ്റർ പ്രകാരം പാലക്കാപറമ്പിൽ കുമാരൻ, മുതിരക്കൽ ഭാസ്ക്കരൻ, പുല്ലാനി 

ഭാർഗവി, തറയിൽ കൊച്ചുരാമൻ, പത്താഴക്കാട് ശങ്കുരു എന്നിവർ ആദ്യകാല വിദ്യാർഥികളാണ്. ശ്രീ എം ആർ 

ത്രിമൂർത്തി മാസ്റ്റർ സർ, മുൻ പഞ്ചായത്ത് മെമ്പർ ശ്രീ രാമൻ കുട്ടി, ശ്രീ വി ആർ ശ്രീനിവാസൻ , നാരായണൻ മാസ്റ്റർ , 



ശങ്കുട്ടിമാസ്റ്റർ തുടങ്ങിയവർ ഈ വിദ്യാലയത്തിൽ പഠിച്ച് ഉന്നത സ്ഥാനങ്ങളിൽ എത്തിയവരാണ്. ശ്രീ പി ഡി ജോസഫ്,

ശ്രീ അച്യുതമേനോൻ, ശ്രീ വർക്കി മാസ്റ്റർ, ശ്രീ വി സി റോസടീച്ചർ തുടങ്ങിയവർ മുൻകാല അധ്യാപകരിൽ ചിലരാണ്.

   ശ്രീമതി കെ ജെ ഓമന ടീച്ചർ ഒരു ദശാബ്ദത്തിൽ അധികമായി ഇവിടെ പ്രധാന അധ്യാപികയായി സേവനം 

അനുഷ്ഠിച്ചുവരുന്നു. ശ്രീമതി സൈജ കരീം, ശ്രീമതി ബിജു പി എൻ, ശ്രീമതി ഹസീന എം എം, എന്നിവർ പ്രൈമറി 

വിഭാഗം അധ്യാപകരാണ് . ഇതുകൂടാതെ പ്രീപ്രൈമറി വിഭാഗത്തിൽ ശ്രീമതി സനിത ,ശ്രീമതി ഷിൻജു എന്നിവർ 

സേവനമനുഷ്ഠിക്കുന്നു. ശ്രീമതി ശോഭന ഇവിടെ പി ടി സി എം ആയി ജോലിയനുഷ്ഠിച്ച് പോരുന്നു. എല്ലാ അധ്യാപകരും 

ഐടി മേഖലയിൽ മികവുള്ളവരാണ്. നിലവിൽ ഒരു ക്ലാസ് റൂം സ്മാർട്ട് ക്ലാസ് റൂം ആയി ഉപയോഗിക്കുന്നു. എല്ലാ 
അധ്യാപകരും സ്കൂളിൽ ലഭിച്ചിട്ടുള്ള ലാപടോപ്പും പ്രൊജക്ടറും സ്ക്രീനും ഉപയോഗിച്ച് ആധുനിക രീതിയിൽ വിദ്യാഭ്യാസം 

നൽകി വരുന്നു. 

   എസ് എൻ പുരം ഗ്രാമപഞ്ചായത്തിലെ ധനസഹായവും പിടിഎയുടെ പ്രവർത്തനങ്ങളും  എം എൽ എ ,എം പി 
ഫണ്ടിൽ നിന്നും നൽകിയ ഐടി ഉപകരണങ്ങളും കൂടിച്ചേർന്നാണ് വിദ്യാലയത്തിന് ഇന്ന് കാണുന്ന പല സൗകര്യങ്ങളും

ലഭിച്ചത്. ഓരോ ക്ലാസ് റൂമിലും ക്ലാസ് ലൈബ്രറിയും മറ്റു  ഭൗതിക സാഹചര്യങ്ങളും ഈ വിദ്യാലയത്തിനുണ്ട്.

                

                

                

                                                                           


